
Nd. 624. Nefndarálit
um frv. til l. um breyt. á 1. nr. 84/1932, um bifreiðaskatt o. fl.

Frá minni hl. fjárhagsnefndar.

Ég hef ekki getað orðið sammála meðnefndarmönnum mínum um afgreiðslu
þessa frumvarps eins og það nú er. Sé haldið fast við að hafa það í þessu formi,
legg ég því til, að það sé fellt.

Hins vegar mun ég ásamt öðrum hv. þm. flytja brtt. við frv., ef verða mætti,
að hægt væri að draga úr göllum þess. Verður þar lagt til að undanþiggja bifreiða-
skattinum eftirfarandi bíla: 1) jeppa-bifreiðar Í sveitunum, 2) bifreiðar, sem at-
vinnubílstjórar sjálfir aka, 3) strætisvagna og 4) skólabifreiðar. Þarfnast sú tillaga
ekki skýringa.

A atvinnubílstjóra eru með þeim tekjuöflunarfrumvörpum stjórnarinnar, sem
nú liggja fyrir hv. deild, lagðar þungar kvaðir, bæði með hækkun benzíntolls og
bifreiðaskatts. Frá stjórn Bifreiðastjórafélagsins Hreyfils Í Rvík barst fjárhags-
nefnd bréf út af þessum álögum, sem ég læt fylgja hér með sem fylgiskjal. Eru
i því færð skýr rök gegn álögum þessum, rök, sem taka ber til greina.

Alþingi, 11. apríl 1947.

Einar Olgeirsson.

BIFREIÐASTJÓRAFÉLAGIÐ HREYFILl,
Reykjavík, 11. april 1947.

Til fjárhagsnefndar neðri deildar Alþingis.
Bifreiðastjórafélagið Hreyfill leyfir sér hér með að mótmæla hækkun þeirri :í

aðflutningsgjöldum á benzíni, hjólbörðum og öðrum rekstursnauðsynjum bifreiða,
sem felast í frumvarpi því til laga, er lagt hefur verið fyrir Alþingi. Enn fremur
mótmælir félagið því, að þungaskattur it fólksbifreiðum til almenningsþarfa verði
hækkaður, svo sem gert er ráð fyrir í frumvarpi til laga um breyting á lögum um
bifreiðaskatt, sem nú liggur fyrir Alþingi.

Við athugun áreksturskostnaði fólksflutningabifreiða telst okkur svo til, að
ef fyrrgreind lagafrumvörp verða samþykkt, þá mundi reksturkostnaður 5-7
manna fólksbifreiðar hækka um liðlega kr. 3000.00 á ári. Auk þess viljum við benda
á, að iðgjald af fólksbifreiðum til Slysatryggingar ríkisins hefur þegar verið hækkað
allverulega og fyrirsjáanlegt er, að önnur tryggingariðgjöld muni hækka stórlega.

Verði fyrrgreind lagafrumvörp samþykkt, mundi slíkt óhjákvæmilega hafa í
för með sér hækkun á bifreiðaleigu.

Við væntum þess, að hið háa Alþingi sjái sér fært að taka til endurskoðunar
þau atriði fyrrgreindra frumvarpa, sem snerta leigubifreiðar til mannflutninga.

Virðingarfyllst,

stjórn Bifreiðastjórafélagsins Hreyfill, Rvík,
Ingimundur Gestsson. Halldór Björnsson. Jón Jóhannesson.


